
 
 

 

 

 

ᑐᓴᕋᑦᓭᑦ ᑐᓴᕐᑕᐅᑲᐱᒋᐊᓖᑦ 
 

ᓄᓇᕕᒻᒥ ᐃᑯᒪᐅᑏᑦ ᐊᑭᖏᑦ 
 

 

ᑰᑦᔪᐊᖅ, ᐊᒃᑑᐸ 25, 2019 – ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐊᒻᒪᓗ ᒪᑭᕝᕕᒃ ᑯᐊᐳᔦᓴᓐ ᓈᒻᒪᓴᓕᕐᑑᒃ 

ᑐᑭᑖᕈᑎᒋᕐᖃᒥᖓᓂᒃ ᑯᐯᒻᒥ ᐃᑯᒪᐅᑎᓄᑦ ᑲᑎᒪᔩᑦ ᐅᓄᕐᓰᒋᐊᓚᖓᓕᕐᓱᑎᒃ ᐅᓗᑕᒫᑦ ᐃᑯᒪᐅᑎᑐᕐᓃᑦ 

ᓱᒐᓗᓗᐊᕇᒃᑯᑎᖏᓐᓂᒃ 30-ᐅᕙᑦᑎᓗᒋᑦ 40 kWh-ᖕᖑᕐᓗᒋᑦ ᐅᓪᓗᑕᒫᑦ, ᑯᐯᒻᒥ ᐊᓯᓕᒫᖏᓐᓂ ᐊᕐᕌᒍᓂ 

ᐊᒥᓲᖕᖏᑐᓂ ᑌᒣᓪᓗᐊᓯᒪᓕᕐᑎᓗᒋᓪᓕ. ᐊᒻᒪᓗ, ᐃᑯᒪᐅᑎᓄᑦ ᑲᑎᒪᔩᑦ ᓄᕐᖃᑎᑦᓯᓯᒪᑦᓱᑎᒃ ᕿᓄᒍᑕᐅᑎᓪᓗᒍ 

ᐊᕐᕌᒍᑕᒫᑦ 8%-ᓄᑦ ᐅᓄᕐᓯᒋᐊᕐᑕᐅᖁᔭᐅᓕᕐᓱᓂ 2-ᖓᓕᐅᑎᓪᓗᒍ ᐊᑭᐅᖃᑦᑕᖁᔭᐅᔪᖅ (ᐅᓪᓗᑕᒫᑦ 

ᐅᖓᑖᓅᕈᑎᐅᑎᓪᓗᒍ ᐋᕐᕿᑕᐅᖁᔭᐅᑦᓱᓂ), ᐃᓕᖓᑎᑕᐅᓪᓚᕆᒋᐊᓚᐅᕐᑐᖅ ᓄᓇᕕᒻᒧᑦ. 

 

ᑕᒪᖏᒃ ᐋᕐᖀᒋᐊᕈᑏᒃ ᐊᑐᓯᓛᕐᑎᓗᒋᒃ ᑎᓯᒻᐱᕆ 1 2019-ᒥ. 

 

2015-ᓂᑦ, ᑫᐋᔩ ᐊᒻᒪᓗ ᒪᑭᕝᕕᒃ ᐃᑯᒪᐅᑎᓄᑦ ᑲᑎᒪᔨᓂᒃ ᐊᖏᕐᑕᐅᑎᑦᓯᒐᓱᐊᕐᓯᒪᔫᒃ 

ᑌᒣᓕᙰᓐᓇᑎᑦᓯᖁᔨᑦᓱᑎᒃ ᓈᒻᒪᖁᐊᕆᔭᐅᑎᑕᐅᓂᖏᓐᓂᒃ ᓄᓇᕕᒻᒥᐅᑦ ᖃᓪᓗᓈᑦ ᓄᓇᖓᓃᑦᑐᓂᑦ ᐊᒻᒪᓗ 

ᑖᒃᑯᐊ ᐱᒐᓱᐊᕐᐸᑕᖏᑦ ᑲᔪᓯᓚᖀᑎᑦᓯᓯᒪᓕᕐᓱᑎᒃ.  

 

ᑖᒃᑯᐊ ᑐᑭᑖᕈᑏᑦ ᐱᕙᓪᓖᓯᐊᓚᖓᓕᕐᑐᑦ ᓇᒻᒥᓂᓕᓐᓂᒃ ᐃᓪᓗᓂᒃ ᐊᑭᓕᕋᑦᓴᖏᑦ ᐃᑭᓪᓕᐅᒥᓯᒪᓚᖓᓕᕐᒪᑕ 

ᐅᓪᓗᑕᒫᑦ ᐃᑯᒪᐅᑎᓂᒃ ᐊᑐᕆᐊᓕᒥᓂᒃ ᐅᖓᑖᓅᔨᐊᖃᕐᓯᒪᖕᖏᑯᑎᒃ. ᓄᓇᕕᒻᒥᐅᑦ ᐊᒥᓲᓂᕐᓭᑦ, ᐃᓪᓗᓂᒃ 

ᐊᑦᑕᑐᕐᑐᑦ, ᑐᕃᓐᓇᑐᒃᑯᑦ ᖃᓄᐃᓕᖕᖓᑕᐅᓯᒪᓚᖓᖕᖏᑐᑦ ᑖᑦᓱᒧᖓ ᑐᑭᑖᕈᑎᒧᑦ ᐃᑯᒪᐅᑎᑐᕐᓂᖏᑦ 

ᐊᑭᓕᕐᑐᑕᐅᒌᕐᐸᒪᑕ ᐃᓪᓗᒥᒃ ᐊᑭᓕᕐᑐᐃᓂᕐᒥᒍᑦ. 

 

ᑫᐋᔩ ᐊᒻᒪᓗ ᒪᑭᕝᕕᒃ ᑐᖕᖓᓱᑦᑎᓯᒻᒥᔫᒃ ᕿᓄᒍᑎᖓᓂᒃ ᑯᐯᒻᒥ ᐃᑯᒪᓐᓂᐊᑎᒃᑯᓄᑦ ᐃᑯᒪᐅᑎᓄᑦ ᑲᑎᒪᔩᑦ 

ᑲᔪᓯᑎᑦᓯᒍᒪᑦᓱᑎᒃ ᐃᑯᒪᐅᑏᑦ ᐃᓱᕐᕆᓇᕐᑎᑕᐅᓂᖏᓐᓄᑦ ᐱᓇᓱᒐᕐᓂᒃ ᐊᒻᒪᓗ ᐋᕐᕿᓯᒪᑎᑦᓯᐅᑎᓂᒃ 

ᓄᓇᓕᓕᒫᓄᖓᔪᓂᒃ. 

 

ᑐᑭᓯᐅᑎᑦᓴᖁᑎᓕᒃ: 

 

ᕕᒃᑐᐊᔨᐊ ᓰᒥᒑᖅ 

ᑐᓴᐅᒪᐅᑎᓕᕆᓂᕐᓂᒃ ᑲᔪᓯᑎᑦᓯᔨ 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ 

ᐅᖄᒍᑎᖓ 819-964-2961 ext, 2351 

media@krg.ca 

www.krg.ca 

 

 

 

 

 

 

ᑫᐋᔩ 1978-ᒥ ᑎᒥᖕᖑᑎᑕᐅᓯᒪᔪᖅ ᐃᓄᓐᓄᐊᖓᔪᖅ ᐃᓕᒃᑰᑎᕐᑎᓯᒐᓂ, ᐊᑖᒎᕐᓱᓂ ᔦᒥᔅ ᐯ ᐊᒻᒪᓗ ᑯᐯᑉ 

ᑕᕐᕋᖓᑕ ᐊᖏᖃᑎᒌᒍᑎᐅᑉ, ᑖᓐᓇ ᑎᒥ ᐊᖓᔪᕐᖃᐅᕕᖃᕐᐳᖅ ᑯᐯᑉ ᑕᕐᕋᖓᑕ ᓄᓇᓕᒫᑲᓵᖓᓂᒃ 55 ᖁᓛᓂ 

ᐱᑦᔪᑎᒋᓗᒋᑦ ᓄᓇᓖᑦ ᑲᒪᒋᔭᖃᕐᓂᖏᑦ, ᐃᖏᕐᕋᐅᑎᓕᕆᓂᖅ, ᐊᕙᑎ, ᐳᓖᓯᖃᕐᓂᖅ, ᐱᓇᓱᒐᑦᓴᓕᕆᓂᖅ, 

ᐱᓇᓱᒋᐅᕐᓴᑎᑦᓯᓂᖅ, ᓂᕐᓯᑕᐅᑦᑕᑐᓕᕆᓂᖅ, ᐯᕆᑦᓯᕕᖃᕐᑎᓯᓂᖅ, ᓄᑕᐅᓪᓕᕈᓐᓇᑐᓕᕆᓂᖅ, ᓄᓇᐅᑉ 

ᐊᑐᕐᑕᐅᓂᖓᓄᑦ ᐸᕐᓀᒍᑎᓕᐅᕐᓂᖅ, ᐃᓄᓐᓂᒃ ᐊᑦᑕᓀᑦᑐᒦᑦᑎᓯᓂᖅ ᐊᒻᒪᓗ ᐱᕙᓪᓕᐊᑎᑦᓯᓂᖅ ᒪᑭᑕᒐᓱᐊᕈᑎᓂᒃ.  

ᒪᑭᕝᕕᒃ ᐱᕙᓪᓕᐊᓂᓕᕆᓂᕐᓄᑦ ᑯᐊᐳᔦᓴᐅᕗᖅ ᑎᓕᔭᐅᒪᒍᑎᖃᕐᓱᓂ ᐊᐅᓚᑦᓯᓂᕐᓂᒃ ᕿᒻᒪᖁᑎᑦᓴᖃᕐᓂᓄᑦ 

ᑮᓇᐅᔭᖁᑎᖏᓐᓂᒃ ᓄᓇᕕᒻᒥᐅᑦ ᐃᓄᐃᑦ ᒪᓂᔭᐅᓯᒪᔪᓂᒃ ᔦᒥᔅ ᐯ ᐊᒻᒪᓗ ᑯᐯᒃ ᑕᕐᕋᖓᓄᑦ ᐊᖏᖃᑎᒌᒍᑎᒧᑦ. 

ᒪᑭᕝᕕᑯᑦ ᐱᓇᓱᒐᖏᑦ ᐃᓚᖃᕐᐳᑦ ᐊᐅᓚᑦᓯᓂᕐᒥᒃ ᐊᒻᒪᓗ ᕿᑐᕐᖏᐅᑐᑦᓴᓕᐅᕐᓂᓂᒃ ᑖᒃᑯᓂᖓ ᑮᓇᐅᔭᓂᒃ ᐊᒻᒪᓗ 

ᐱᕙᓪᓕᐊᑎᑦᓯᓂᕐᒥᒃ ᒪᑭᑕᒐᓱᐊᕐᓂᑎᒍᑦ ᐱᕈᕐᐸᓕᐊᓂᕐᒥᒃ ᐃᑲᔪᕈᑎᒋᓗᒋᑦ ᓄᐃᑎᕐᑕᐅᓂᖏᑦ ᐃᓄᐃᑦ ᐃᖏᕐᕋᑎᑕᖏᑦ 

ᑮᓇᐅᑦᔭᕋᓱᐊᕐᕖᑦ ᓄᓇᕕᒻᒥ. ᒪᑭᕝᕕᑯᑦ ᐱᕙᓪᓖᑎᑦᓯᒋᐊᕐᑏᑦ ᐊᓯᐅᑎᑦᓯᑌᓕᓂᕐᒥᒃ ᐃᓄᐃᑦ ᐃᓗᒡᒍᓯᖓᓂᒃ ᐊᒻᒪᓗ 

ᐅᖃᐅᓯᖓᓂᒃ ᐊᒻᒪᓗ ᐃᓗᓱᕐᓯᓂᖏᓐᓂᒃ, ᐃᓱᕐᕆᓂᖏᓐᓂᒃ, ᐊᔪᕐᓴᑎᑕᐅᑦᑌᓕᓂᖏᓐᓂᒃ, ᐊᒻᒪᓗ ᐃᓕᓴᕐᓂᖏᓐᓂᒃ 

ᐃᓄᐃᑦ ᓄᓇᓕᒥᓃᑦᑐᑦ. 

 


